
Секция 2. Актуальные проблемы биологии и ее внедрение в образовательный процесс 
 

ЖОҒАРЫ ОҚУ ОРЫНДАРЫНЫҢ СТУДЕНТТЕРІНІҢ ДЕНСАУЛЫҒЫ 
 

Суюндикова Ж.Т., биология магистрі, аға оқытушы 
Зарлықанова Ə.Т., Биология, 4 курс 

 
Зерттеу өзектілігі: Қазіргі жастардың физикалық жəне рухани денсаулықтарының 

жағдайы соматикалық жəне жүйке-психикалық ауруларға, дене дайындығы деңгейінің төмен 
болуына байланысты алаңдаушылық тудырады жəне демографиялық апатқа əкелуі мүмкін. 
Оқыту үдерісінде орта жəне жоғары оқу орындарында денсаулықтың төмендеуін маңызды 
аспект ретінде көрсетеді. 

Көптеген қазақстандық авторлардың зерттеу нəтижелері бойынша қазіргі заманғы 
студенттердің салауатты өмір салтына жұқпалы емес созылмалы аурулардың қауіп-қатер 
факторларының көп таралуы жəне жоғары жиілігі тəн. Кейбір зерттелушілердің мəліметтері 
бойынша, жастардың денсаулығына кері əсер ететін факторлар жиынтығы қазіргі уақытта 
кеңейіп (студенттік алдын-алу шипажайларының жабылуы, дұрыс тамақтану тəртібі, 
тамақтану теңгерімсіздігі, дене тəрбиесі үшін жеткілікті материалдық қамтамасыз етуді жəне 
тиісті жағдайлардың болмауы жəне т.б.) келеді. 

Студенттердің денсаулық жағдайы біздің қоғамның əлеуметтік-экономикалық жəне 
дамудың көрсеткіші ғана емес, сондай-ақ, маңызды қоғамның болашақ еңбек, экономика, 
мəдени, қорғаныс əлеуетінінің индикаторы. Сондықтан бүгінгі жастардың денсаулығын 
зерттеу жəне қалыптастыру өте маңызды мемлекеттік міндет болып табылады. Көптеген 
ғалымдардың зерттеу нəтижелері бойынша жоғары оқу орындарының студенттерінің 
денсаулық деңгейлерін анықтау нəтижесінде тек 1,8%-ында жоғары деңгей, орташа деңгей - 
7,7%-ында, төмен деңгей - 21,5%-ында, өте төмен деңгейді 69,0%-ы көрсетті (Коваленко, 
2002). 

Өз денсаулығын бағалау студенттердің денсаулығының индикаторы жəне 
денсаулықтарының динамикасы ретінде объективті медициналық зерттеу нəтижелеріне 
қосыша ретінде қарастырылады. Басқаша айтқанда өз денсаулығын бағалау адамның 
субъективті мінездемесі, оның əлеуметтік саясаттың сапалы нəтижелерімен анықталған өмір 
сүру талаптарына қанағаттануын көрсетеді. Студенттердің өз денсаулықтарын жақсы 
бағалауларына қарамастан, əлі де денсаулықтарына байланысты күрделі мəселелер шешілген 
жоқ. Осы мəселелер құрылымында бірінші кезекте шаршағандық-50%, əлсіздік-26%,  
психологиялық жай-күйіне байланысты-25%, бастың ауруы-18%-ында кездеседі. Сонымен 
қатар тыныс алу жүйесінің ауытқулары (21%),жүрек-қантамыр жүйесі аурулары (14%), ас 
қорыту жүйесінің ауруларының(14%) деңгейі азаймай отыр (Ушакова., 2007) . 

Жалпы білім беру жəне медициналық мекемелерде денсаулықтың жағдайын бағалау 
үшін əдістер кең тараған, соның ішінде негізгі шағымдары орталық жүйке, жүрек-
қантамырлар, ас қорыту, несеп-жыныс, тыныс алу жүйелерінің аурулары жəне аллергиялық 
патология тарапынан ауытқуларын анықтау мақсатында скрининг-тест түрінде қарапайым 
топтастырылған. 

Зерттеу мақсаты: Қостанай мемлекеттік педагогикалық институты студенттерінің 
денсаулық жағдайын анықтау. 

Зерттеу материалдары мен əдістері: Институттың 1,2 курс студент қыз балалары  
мен ер балалары  алынды. Барлығы 100 адам көлемінде, оның 55 қыздар, ал 45 ер балалар 
қатысты. Microsoft Office Excel 2007 көмегімен  нəтиже қортындыларының статистикалық 
талдауы өткізілді.  
Студенттердің денсаулық жағдайын бағалауға арналған сауалнама. Студенттердің 
денсаулық жағдайын бағалау үшін  жалпы білім беру мекемелерінде кеңінен  қолданылатын  
сауалнама жүргізілді (Ананьева Н.А., 1991). Ер балалар мен қыз балалар сауалнаманың 
мазмұнымен танысып, сұрақтарға нақты жауап берді.  

Адамның физикалық жағдайы физикалық денсаулықтың факторы ретінде 
қарастырылады. 1986 жылы Е.А. Пирогова физикалық денсаулықты анықтайтын əдістемені 
əзірледі. Ол қанайналым жүйесінің көрсеткіштері арқылы физикалық жағдайдың деңгейін 
бағалауға мүмкіндік береді. Ол үшін дене салмағы (ДС), дене ұзындығы (ДҰ), жасы (Ж) 
қалыпты күйде жүрек жиырлу жиілілігі (ЖЖЖ), систолалық-артериалық қысым (САҚ), 
диастолалық-артериалық қысым (ДАҚ) көрсеткіштері алынды. Алынған көрсеткіштерді 
формулаға салып есептейміз. Е.А. Пирогова бойынша физикалық жағдай анықталынатын 
формула (Лунева Е.В., 2012):  

ФЖ=(700–3хЖЖЖ–2,5хДАҚ+((САҚ–ДАҚ)/3–2,7хЖ+0,28хДС))/(350-
2,7хЖ+0,21хДҰ). 

Зерттеу нəтижелері жəне оларды талдау: Өткізілген денсаулық жағдайын бағалауға 
арналған сауалнама нəтижесі бойынша қыз балаларда орталық жүйке жүйесіне шағымдары 
басым көпшілігінде анықталды, яғни 96,7%-ды құрды. Ал ер балаларда орталық жүйке 
жүйесінің ауытқулары қыз балаларға қарағанда екі есе жоғары болды, яғни 44,4%-ында 
кездесті.Орталық жүйке жүйесіне байланысты студенттердің басым көпшілігініңшағымдары 
бастың ауруы (себепсіз, мазасызданған кезде, физикалық жүктемеден жəне оқудан кейін) қыз 
балалардың 54,7%-ында кездессе, ер балалардың 20%-ында анықталды. Оқудан кейінгі 
əлсіздік, шаршағандық қыз балаларда 79,2%-ында анықталды, ер балаларда 55%-ды көрсетті. 
Бастың айналуы, отырып тұрған кездегі тұрақсыздық қыз балаларда 54,7%-ды құрды, ер 
балаларда 25%-ындаанықталды. Бұл нəтижелер студенттердің орталық жүйке жүйесінің 
жұмысының əлсіздігін көрсетеді(Муравьева И.В., 2012) 

Қыз балалардың сауалнама нəтижесі бойынша екінші орында ас қорыту жүйесінің 
ауытқулары (89,1%) орын алды. Ал ер балаларда ас қорыту жүйесінің бұзылуы 31,1%-ында 
кездесті. Іштің ауруы қыз балаларда 36,7%-ды құрды, ер балаларда 50% болып 
анықталды.Тамақ ішкенен кейін іштің ауруы қыз балалар 14,7% болды, ал ер балаларда 50%-
ды құрды. Тамақ алдында іштің ауруы қыз балаларда 22,4%-ында анықталды, ер балалардың 
14,3%ында кездесті. Сауалнама нəтижесі бойынша қыз балаларда тыныс алу жүйесінің 
аурулары үшінші орында 60%-ын құрды. Ал ер балалардың ішінде 33,3%-ында кездесті.  

Жүрек-қантамыр жүйесінің шағымдары бойынша қыз балалар 36,7%-ы, ер 
балалардың 8,9%-ды көрсетті. Жүрек-қантамыр жүйесі шағымдары ауырсыну, жүрек 
тұсындағы келеңсіз шаншу, жүрек соғуының жиілеуі жəне тұрақсыз жұмыс істеуі байқалды. 

Несеп-жыныс жүйесінің аурулары қыз балаларда 34,5%-ында, ер балаларда 17,8%-
ында кездесті. Ер балалардың ең төменгі көрсеткіштері аллергияық патологиясына 
байланысты болды, ол 6,7%-ында кездесті. Ал қыз балаларда бұл ауытқу 20%-ында кездесті. 
Сауалнама нəтижесі бойынша студенттердің көпшілігінде денсаулықтың ауытқулары 
анықталды. 

 

 
 

Сурет 1 - Студенттердің денсаулық жағдайын бағалауға арналған сауалнама нəтижесі 

Денсаулықтың физикалық жағдайы - бұл өзара байланысты белгілердің жиынтығын, 
физикалық жұмыс қабілеттілігін, ағза мен жүйелердің функционалдық жағдайын, жынысын, 
жасын, дене дамуы мен дене дайындығын көрсетеді. 

Е.А. Пирогова əдістемесі бойынша ер балалардың 15,6%-ы, қыз балалардың 5,4%-ы 
физикалық денсаулықтың жоғары деңгейін көрсетті. Зерттелуші екі топта да орташадан 
жоғары деңгей 1/3 бөлігінде анықталды (ер балаларда 33,3%, қыз балаларда 36,4%). 
Денсаулықтың орташадан төмен деңгейі қыз балаларда 9,1%-ды құрса, ер балаларда ол тек 
4,4%-ды құрды. Бұл əдіс бойынша денсаулықтың төмен деңгейі анықталмады.  
Студенттердің физикалық денсаулықтарының орташа деңгейі қыз балаларда 49,1% болса, ал 
ер балаларда бұл көрсеткіш 46,7%-ды құрды.  

 

 
 

Сурет 2 - Е.А.Пирогова əдістемесі бойынша қыз жəне ер балалардыңденсаулықтарының  
физикалық жағдайы 

 
Студенттердің физикалық жағдайы бойынша ер балаларда орташа топтық мағынасы 

орташадан жоғары деңгейге тең болды, яғни 0,696±0,02құрды. Ал қыз балаларда орташа 
топтың мағынасы 0,664±0,01 болып анықталды, ол физикалық жағдайына байланысты 
орташа деңгейді көрсетеді. Екі шама арасында айырмашылықтар дəйектілігі(параметрлер 
сенімділігі) байқалмады. 

Қорытынды: Соңғы жылдары жоғары оқу орындарының студенттерінің 
денсаулығының нашарлауы байқалуда, негізгі себептері оқу жəне демалу тəртібінің 
бұзылуы, стресс, дұрыс тамақтанбау, дене белсенділігің жетіспеушілігі жəне т.б. жағдайлар 
болып табылады.Студенттер денсаулықтарының жағдайын анықтау арналған сауалнама 
нəтижесі бойынша орталық жүйке жүйесі, ас қорыту жүйесі, тыныс алу жүйелерінде 
ауытқулар байқалды.  

Е.А. Пирогованың əдістемесі арқылы студенттердің физикалық денсаулығын зерттеу 
тек қанайналым жүйесінің жұмысының көрсеткіштері негізінде жүргізіледі. Бұл əдістеменің 
нəтижесі бойынша студенттердің жалпы физикалық жағдай орташа деңгейді көрсетті. 
Сауалнама нəтижесі бойынша қыз балалардың 1/3 бөлігі, ал ер балалардың 10%-ы жүрек-
қантамыр жүйесінің ауытқуларын белгіледі. 

Жүргізген тəжірибелер нəтижесін талдай отырып, студенттердің денсаулығының 
деңгейі біріншіден олардың өз денсаулықтарына деген көзқарасына, екіншіден - 
студенттердің өмір сүру салтына байланысты екенін анықтадық. Студенттердің денсаулығын 
бағалау кезінде осы факторлардың тығыз байланыстығын есте сақтай отырып, əр индивидтің 
көңіл-күйіне, іс-əрекетіне назар аудару керек. 

Салауатты өмір салты, денсаулық жəне жұмысқа деген қабілеттілік, тамақтану тəртібі, 
психологиялық факторлар бір-бірімен тығыз байланыста болғандықтан əрқашан салауатты 
өмір салтын насихаттау керек. 

Зерттеу жұмысының мақсаты: еліміздің экологиялық жағдайын жақсартуда - жиде 

өсімдігін өсіру арқылы көгалдандыру жолдарын  жақсартудың бір жолы екенін зерттеу 
Жұмысты зерттеу үшін мынадай міндеттер қойылды:  
- зерттеу жүргізу мақсатында əдебиеттерге шолу жасау;  
-нарық жүйесінде жидені тұқыммен  өсірудің тиімділігін көрсету.  
Зерттеу жұмысының ғылыми болжамы:жиде өсімдігінің биологиялық 

ерекшеліктеріне қарап күй талғамайтын өсімдік екенін зерттеу нəтижесінен көрсету. 
Зерттеу жұмысының мəнділігі: Қоршаған ортада өсімдіктің, ағаштардың дұрыс 

өспеуі – ауаның құрғауынан, ластануына, жер бетіннің тақырлануына апарып адам 
денсаулығына кері əсерін тигізеді. Егер табиғатта өсімдік өспесе, өлі организммен тірі 
организмде зат алмасу болмайды. Мəдени емес өсімдіктердің өзі өлкемізге экологиялық 
өзгерістер əкеліп, табиғат берген сыйын өзгерте алмайтындығымызды ғылыми тұрғыдан 
қарастырдық. 

Зерттеудің тактикалық ерекшілігі: Жиде ағашының қоршаған ортаны қорғауға, 
адам өміріне толық пайдасы бар екендігі анықталып, табиғат сыйын көбейтуге күш салып, 


